Ա Մ Փ Ո Փ Ա Թ Ե Ր Թ
Իրանի Իսլամական Հանրապետությանը Հայաստանի Հանրապետությունում հողամաս ձեռք բերելու թույլտվություն մասին ՀՀ կառավարության որոշման նախագծի 
	1. Կադաստրի կոմիտե
	09.12.2021թ.

	
	N 10.3/40356-2021

	   Առաջարկում ենք ուղղել Նախագծի տարեթիվը՝ 202-ի փոխարեն գրելով 2022:
   Միաժամանակ տեղեկացնում ենք, որ Նախագծում բացակայում է 01-002-0227-0001-004 կադաստրային ծածկագրով, 9.3 քմ մակերեսով օժանդակ շինության տվյալը:

	
Ընդունվել է ի գիտություն

	2. Ազգային անվտանգության ծառայություն
	27.06.2022թ.

	
	N 2/2/1-496

	Դիտողություններ առաջարկություններ և չկան։
	Ընդունվել է

	3. Արդարադատության նախարարություն
	29.06.2022թ.

	
	01//28482-2022

	Դիտողություններ առաջարկություններ և չկան։
	Ընդունվել է

	4. Ֆինանսների նախարարություն
	30.06.2022թ.

	
	01/8-4/11759-2022

	Նախագծին կից ներկայացված ՀՀ ԱԳ նախարարության միջնորդություն-հիմնավորման համաձայն, օրենքով սահմանված կարգով անշարժ գույքը ձեռք է բերվում ԻԻՀ դեսպանի կեցավայրի տեղակայման նպատակով: 
Այս կապակցությամբ հարկ է նկատի ունենալ, որ ՀՀ կառավարության 19.05.2016թ-ի N 511-Ա որոշմամբ ԻԻՀ դեսպանի կեցավայրի տեղակայման նպատակով արդեն իսկ տրվել է սեփականության իրավունքով հողամաս ձեռք բերելու թույլտվություն: Ուստի անհրաժեշտ է պարզաբանել երկրորդ կեցավայրի տեղակայման թույլտվության տրամադրման դեպքում ՀՀ հողային օրենսգրքի 63.1 հոդվածով սահմանված՝ հողամաս ձեռք բերելու փոխադարձելիության սկզբունքի կիրառման ազդեցությունը ՀՀ պետական բյուջեի ծախսերի վրա: 

	Ընդունվել է,
 կատարվել է համապատասխան լրացում

Համաձայն ԻԻՀ դեսպանությունից ստացված հայտագրի ՝ նախագծում նշված գույքը միակ գույքն է, որը ներկայացուցչությունը մտադիր է ձեռք բերել Երևանում որպես դեսպանի կեցավայր։
Ելնելով վերոնշյալից, նախագծում լրացվել է նոր մաս՝ 19.05.2016թ-ի N 511-Ա որոշումը ուժը կորցրած ճանաչելու մասին։ 

	5. Երևանի քաղաքապետարան
	12.07.2022թ.

	
	01/51515-22

	Դիտողություններ առաջարկություններ և չկան։
	Ընդունվել է

	ՀՀ վարչապետի աշխատակազմի
իրավաբանական վարչություն

	14.07.2022թ.

	
	02/16.11/22561-2022

	1. Նախագծի 1-ին կետով նախատեսվում է թույլատրել Իրանի Իսլամական Հանրապետությանը օրենքով սահմանված կարգով, սեփականության իրավունքով ՀՀ-ում ձեռք բերել համապատասխան անշարժ գույքը: Սակայն հարկ է նշել, որ ՀՀ հողային օրենսգրքի 63.1-ին հոդվածի 1-ին մասի համաձայն՝ օտարերկրյա պետությունները և միջազգային կազմակերպությունները դիվանագիտական և ներկայացուցչական նպատակների համար ցանկացած սեփականատիրոջից օրենքով սահմանված կարգով հողամաս կարող են ձեռք բերել (…) միայն ՀՀ արտաքին գործերի բնագավառում լիազորված պետական կառավարման մարմնի հիմնավորված միջնորդության հիման վրա ընդունված ՀՀ կառավարության որոշման կամ միջազգային պայմանագրի համաձայն` պահպանելով փոխադարձության սկզբունքը: Տվյալ կարգավորումից բխում է, որ կառավարությունը կարող է թույլտվություն տրամադրել միայն հողամաս ձեռք բերելու համար, մինչդեռ նախագծում նշված անշարժ գույքի կազմում ընդգրկված են ոչ միայն հողամաս, այլև բնակելի տուն, օժանդակ շինություններ և այլն: Հետևաբար հողամասից բացի մյուս գույքերի մասով կառավարության կողմից թույլտվության տրամադրում չի պահանջվում: 
Միևնույն ժամանակ, կառավարության կողմից համապատասխան որոշումը ընդունվում է հիմնավորված միջնորդության հիման վրա: Սակայն ներկայացված փաթեթում ծանրակշիռ հիմնավորմամբ միջնորդություն առկա չէ: Ինչ վերաբերում է փաթեթին կցված միջնորդություն-հիմնավորում վերտառությամբ փաստաթղթին, ապա գտնում ենք՝ այն վերոնշյալ օրենքի իմաստով չի կարող որպես միջնորդություն դիտարկվել: 
2. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:

	Ընդունվել է՝
Այն տրամաբանությամբ, որ 
 ՀՀ Քաղաքացիական օրենսգրքի 202-րդ հոդվածի 6-րդ մասի համաձայն՝ հողամասի սեփականատերը ձեռք է բերում իրեն պատկանող հողամասի վրա կառուցված շենքերի, շինությունների և այլ անշարժ գույքի սեփականության իրավունք:










Ընդունվել է
Միջնորդություն-հիմնավորումը լրամշակվել է։





Ընդունվել է,
կատարվել է համապատասխան փոփոխություն

	ՀՀ վարչապետի աշխատակազմի
տարածքային զարգացման և
 շրջակա միջավայրի հարցերի վարչություն

	14.07.2022թ.

	
	02/16.11/22561-2022

	Նախագծի վերաբերյալ առկա է հետևյալ նկատառումը.
Նախագծի 1-ին կետով նախատեսվում է թույլատրել Իրանի Իսլամական Հանրապետությանը օրենքով սահմանված կարգով, սեփականության իրավունքով Հայաստանի Հանրապետությունում քաղաքացուց ձեռք բերել նշված անշարժ գույքը, որը բաղկացած է հողամասից, բնակելի տնից և այլ օժանդակ շինություններից: Նախագծի նախաբանում որպես լիազորող դրույթ հղում է կատարվել ՀՀ Հողային օրենսգրքի 63.1-ին հոդվածի 1-ին մասին, համաձայն որի՝ «օտարերկրյա պետությունները և միջազգային կազմակերպությունները դիվանագիտական և ներկայացուցչական նպատակների համար ցանկացած սեփականատիրոջից օրենքով սահմանված կարգով հողամաս կարող են ձեռք բերել կամ վարձակալել կամ անհատույց (մշտական) օգտագործման կամ կառուցապատման իրավունքով օգտագործել միայն Հայաստանի Հանրապետության արտաքին գործերի բնագավառում լիազորված պետական կառավարման մարմնի հիմնավորված միջնորդության հիման վրա ընդունված Հայաստանի Հանրապետության կառավարության որոշման կամ միջազգային պայմանագրի համաձայն` պահպանելով փոխադարձության սկզբունքը:»
Վերոնշյալից պարզ է դառնում, որ օրենսգրքի նշված հոդվածի համաձայն՝  Կառավարության որոշման ընդունման անհրաժեշտությունը վերաբերվում է միայն հողամասին: Մինչդեռ, նախագծում բացի հողամասից առկա են նաև այլ օբյեկտներ: Ուստի, գտնում ենք, որ նախագծի 1-ին կետով ձևակերպված դրույթը խնդրահարույց է, որը կարիք ունի լրացուցիչ քննարկման:
	[bookmark: _GoBack]Ընդունվել է՝
Այն տրամաբանությամբ, որ 
 ՀՀ Քաղաքացիական օրենսգրքի 202-րդ հոդվածի 6-րդ մասի համաձայն՝ հողամասի սեփականատերը ձեռք է բերում իրեն պատկանող հողամասի վրա կառուցված շենքերի, շինությունների և այլ անշարժ գույքի սեփականության իրավունք:









